
Ferialekuko
irudimenaren
lapikotik, gaur
aterako dira
karrozak kalera

San Frantzisko pasealekua
prest dago karroza eta
konpartsak hartzeko; urtero
moduan, jende asko
gerturatuko da Tolosara 3

Euriarengandik
ihesi ibili arren,
480 dantzari txikik
alaitu dute
Tolosako goiza

Udaberri dantza taldeak
antolatutako kalejiran,
Euskal Herri osoko inauterien
dantzak bistaratu zituzten 4

Helduen
danborradan
makilak pozez
astinduz apurtu
dute isiltasuna

Hirugarren urtez jarraian
euripean izan da helduen
danborrada; haur danborradak
ere ez du zorterik izan eta

Zaldunita eguneko mozorroen aurretik ere bada Tolosako kaleetan Pinata igandean egingo da &
kolorea; bezperak buruhandi eta erraldoien erritmora egiten du dantza s I —

Patxaranik
geratzen
al da?

Patxarana bai
baina izotza
bukatu zaigu

GORKA SALABERRIA

Nagore Arrospide « Inauterizalea

«Giro berezia ematen diote
txarangek inauteriei»

MAIER UGARTEMENDIA

Inauteriek eskualde osoa barnera-
tzen dute festa giro zoroan. Tolosako
inauteriak izan arren, eskualde guz-
tia batzen duen festa da egun haue-
tan bizi duguna. Horren erakusle da
Nagore Arrospide (Leaburu-Txara-
ma, 1994), bera leaburuarra izan
arren, inauteriak txikitatik bizi izan
ditu eta egun ere inauterietan era-
bat barneratuta igarotzen ditu egun
hauek.

Posible al da tolosarra izan gabe
inauterizalea izatea?

Bai, oso posible da; nahiz eta leabu-
ruarra izan betidanik bizi izan ditut
inauteriak Tolosara jaitsiz eta ikas-
tolan ere eragin zuten gure zaletasu-
na.

Zer dira zuretzat Tolosako Inaute-
riak?

Tolosan dauden festarik onenetako-
ak. San Joanak eta hor daude, bai-
na inauteriek beste xarma bat dute.
Mozorroekin beste modu batera
ikusten da herria.

Noiz hasten zara inauteriak pres-
tatzen?

Mozorroetarako ideiak botatzen
nahiko goiz hasten gara, baina egia

Nagore Arrospide Astelenitan aisialdi taldearekin ateratzen da

. ATARIA

esan gero azkeneko momentuan
bukatzen ditugu gauza guztiak. Az-
kenean, denboratxo bat pasatzen
dugu inauteriekin bueltaka.
Txarangaren atzetik saltoka ibil-
tzen den horietako al zara?

Bai, eztarria ere bertan uzten dut!
Giro berezi bat ematen diote txaran-
gek inauteriei eta saltoka ibiltzen
naiz.

Egun guztietarako mozorro ezber-
dinak prestatzen al dituzu?
Igandean beti kuadrillan edo lagun
taldean ateratzen gara. Horretara-
ko, ideia bat proposatzen dugu eta
horren inguruan mozorro ezberdi-
nak prestatzen ditugu; norberak
etxean daukanarekin edo erosi nahi
duenarekin. Astelehenean aisialdi
taldearekin ateratzen gara, beraz
hor dena prest izaten dugu. Eta as-
teartean buruak ematen duena.
Egunean bertan ikusten dugu bakoi-
tzak zer jantzi nahi duen edo etxean
zer duen, eta horren arabera mozo-
rrotzen gara.

Normalean mozorro landuak pres-
tatzen dituzue ala etxeko gauze-
kin moldatzen zarete?

Normalean etxeko gauzekin edo in-
gurukoei eskatuta moldatzen gara.

Hala ere, ideia bat badaukazu bu-
ruan eta hori lortu nahi baduzu, ero-
si egiten duzu.

Kazkabarra aisialdi taldearekin
ateratzen zara astelehenean.
Egun berezia izaten da?

Bai, ume askorekin antolatu behar
izaten dugu eta horrek lan asko su-
posatzen du, baina egun berezia da.
Ni ere umea nintzela, taldean atera-
tzen nintzen, ilusioarekin. Eta orain
begirale bezala beste modu batera
bizi dut, baina hala ere, festa berdi-
narekin jarraitzen dugu.

Eta inauteriak amaitzen direnean,
zer?

Klasera bueltatzen gara, neke han-
diarekin. Hurrengo asteburua lasai
hartzen saiatzen naiz, deskantsa-
tzeko eta eztarria errekuperatzeko.

Zein da egunik onena?

Ez dakit zer esan. Egun guztiek dute
bere xarma: osteguna txilabarekin,
besteetan mozorroekin... Denak
dira egun bereziak.

Inauterietako une bat.
Txarangaren atzetik ibiltzen garen
unea, lehen musika hotsa entzute-
an.

Eguna ala gaua?

Eguna nahiago dut.

Inoiz ahaztuko ez duzun mozorro
bat.

Lehengo urtekoa 0so presente dau-
kat. ljito ezkontza parodiatu ge-
nuen, eta 0so ondo pasa nuen. Pa-
perean erabat sartuta ibili ginen.



Igandetik asteartera
bitartean hilabetetan
sortutako lanak kalean
ikusgai izango dira

NAIARA R.D.A. /MIKEL IRAOLA
TOLOSA

olosako Ferialekua 'Arte Lapi-
Tkoa‘ dela esatea ez da kontu

berria. Baina inauteri bezpera-
tan bertako paretetan murgiltzeak
irudimena Tolosan bizi-bizi dagoela
baieztatzen du. Orduan, bertako bi-
zilagunek ohiko lanbideak alboratu
eta zenbait egunez, astez edota hi-
labetez bigarren lanbide batean bar-
neratzen dira. Arkitektoak, ingenia-
riak, soldatzaileak, margotzaileak,
eskaiolistak... bihurtzen dira. Guz-
tia, Zaldunita egunerako karrozak
prest egoteko.

ToLOSALDEKO ATARIA-K inauteriak le-
hertu baino egun batzuk lehenago
Ferialekuko giroa bertatik bertara
usaindu nahiizan du. Eta egia esan,
usaina ere badarie egunotan berta-
ko paretei: margo, egur, kola, erre-
gailu, plastiko usaina. Tailer usaina,
azken batean.

Karrozak prestatzeko gunea iza-
teaz gain, kuxkuxeatzeko plaza ere
bada egunotan Ferialekua. Besteek
prestatzen dituzten mozorro eta ka-
rrozak nolakoak izango diren, aldez
aurretik, igarri eta susmatzeko.

Jarraian, Zaldunitan hasi eta As-
teartita bitartean San Frantzisko ka-
lean, zein gainontzekoetan ikusi

Astelenita iritsi bitartean beti dago denbora karrozei azken ukituak egiteko. ASIER IMAZ

lrudimena kalera
ateratzen denean...

Kuadrillen elkargune bihurtzen da Ferialekua. A. 1.

ahal izango diren adibidetako ba-
tzuk. Esaterako, Antton Garroren
kuadrilla beste hiru kuadrillekin el-
kartu eta 60 pertsonako taldea osa-
turik Panda antibirusa hartu dute
mozorrotzeko motibo. «Ordenagai-
luak blokeatzea» izango dute helbu-

ru. Euren karroza prestatzen aurten
goizegi ez direla hasi aipatu du An-
tton Garrok: «Unibertsitateko azter-
ketekin ibili gara eta materiala erosi
eta denbora gutxi daramagu presta-
tzen».

Inauteriek gozamen eta festarako

beta eskaintzeaz gain, errebindika-
ziorako plaza ere badira. Imanol Lu-
kek horren adibideaz hitz egin du:
«Gure karrozak bi gune izango ditu:
Garonako tximinia eta Fracking-eko
tuboa». Honela, energia kutsakor
hauek gaitzetsiz garbiagoen aldeko

aldarria egingo dute. Karroza prest
izateak eskatzen duen lanaz ere
mintzatu da gazte tolosarra: «<Lana
dauka baina gustura egiten dugu».

Ferialekuan paseatuz bestelako
karrozak ere topa daitezke; Mexiko-
ko Hildako Eguna kasu. Euren egile-
ek hiru aste daramatzate «egunero
egunero» karroza behar bezala aton-
tzen, Zaldunitan eta Asteartitan ka-
lean izateko.

Karrozaren gaia azken momentu-
ra bitarte ezkutuan mantendu nahi
duenik ere bada, noski. Horren adi-
bide da Jon Ormazabal: «Bigarren
zentzua izango du gure karrozak, ea
jendeak harrapatzen duen». Horre-
tarako, Jon Ormazabal eta bere la-
gunak lanean dihardute 2014. urte
amaieraz geroztik: «Aurten goiz hasi
garalanean». Eskuak zikintzen, hala
ere, ez dira denak aritzen: «15 lagun
izango gara baina lanean bospasei
baino ez gabiltza», dio kexu.

Lan gehiago edo gutxiago egin,
kontua da karroza guztiak gaur izan-
go direla kalean, San Frantzisko ibil-
tokia gora eta behera hartu eta arte-
lan mordoaz gozatzeko zita dago To-
losan. Ferialekuko usaina Tolosako
kaleetan barreiatuko dute karrozek.

;

Euria zela eta, Euskal Herria plazako txosnagunean amaitu zuten dantzari txikia; hasieran, ordea, Alde Zaharreko kaleak girotu zituzten. UDABERRI DANTZA TALDEA

Txantxoek hartu dute Tolosa

Eskualdeko 480 dantzari
txikik bat egin dute euskal
inauteriak Tolosaraino
ekartzeko, Udaberrik
antolaturiko kalejiran

ITZEA URKIZU TOLOSA

Eskualdeko 480 dantzari txikik
inauteriari dei egin zioten, atzo,
Zaldunita bezperan, Udaberri dan-
tza taldeak antolatutako dantzari
txikiak. Euskal Herri osoko inaute-
rien kolorea herri bakar batean bil-
duz, Trianguloa plazatik bi kalejira
irten ziren, Tolosako Alde Zaharre-
ra eta erdialdera.

Zeru urdinek, ordea, ostiralean

esan zieten agur tolosarrei, eta eu-
riak azkartu zituen dantzari hasi-
berrien pausoak, aterpe bila. Eus-
kal Herria plazako txosnagunea
izan zuten gerizpe, eta Udaberriko
fanfarrearen soinura dantzatu zi-
tuzten Txulalai, Altsasuko Momo-
txorroen dantza, Lantzeko inaute-
rietako doinuak nahiz hainbat ka-
lejira.

Dantzariekin batera, gainera,
euskal inauteriaren ordezkari na-
gusiak ere kalera atera ziren: Pino-
txo, Kotilungorri, Artzaiak, Txerre-
roak nahiz haurren atzetik ibili zen
hartza.

Festa biribildu eta gorputza
epeltzeko, hamaiketakoarekin
amaitu zuten goiza.

Qrqazki
lehiaketa
WWW. a ta ria. info Bi pertsonentzako Talasoterapia

o artzek
Entzun 10706 fm 1. saria ;?riﬂiatﬂjbaerzez}i gat
Zumaiako

e e Zelai Talasoterapian
# I n a u te rl a k1 5 Bi pertsonentzako -
2.saria ?fﬂg?ako .

Eguzkitza
sagardotegian

Zaldunita, ".‘S.te,’e"'tf' eta ASte,ar titan 200.. Bidali zure inauterietako argazkirik politena
Fronton kafetegitik irratia eta irudia zuzenean! helbidera eta jaso saria!




Zaldunitari

REBEKA CALVO TOLOSA

aurkoan kolorez janzten dira
G Tolosako kaleak. Mozorroen

festa hasten da Zaldunitan,
baina hori baino lehenago ere bada-
go zer egina.

Zaldunita bezperan buruhandi
eta erraldoiak izaten dira egjtaraua-
ri hasiera emateko ardura dutenak.
Ez daude bakarrik zeregin horretan
hala ere, musika eskolako ikasle
bandako musikari gazteak ere ibil-
tzen dira eta, kalez kale, bazterrak
alaituz.

ANTZIBAR ETA ERDIGUNEAN BIZI?

3TRUCCIOI

52 m2 erabilgarri dituen etxebizitza, espazio irekia balkoira irteerarekin, bi logela leiho handiekin eta bi bainugela,
bat bainuontziarekin eta bestea dutxarekin, azken hau logela nagusiari erantsita. Garajea eta trastelekua aukeran eraikin berean.
Etorri ikustera inongo konpromisorik gabe!

APARTAMENTUA ESTREINATZEAREKIN
AMETS EGITEN DUZU?

BAIETZ ERANTZUN BADUZU JARRAITU IRAKURTZEN

IBARRA 149.000€
Euskal Herria 18.1 Tel.: 943 81 24 62

Hirugarren urtez, euria lagun izan du Tolosako inauterietako danborradak; ibilbide osoa egin zuten, hala ere, eta zuzendariek kultur etxetik eman zituzten lehen aginduak. A. IMAz

Makilak eta danborrak
kolpeka, mozorrei deika

Zaldunita bezperako
atsedena helduen
danborradak
biribildu du

ITZEA URKIZU TOLOSA

Osteguneko parrandaren lehertze-
ak ostiralean izaten du ajea, eta aje-
ak atsedena behar. Zaldunita bez-
pera ofizialki ere festa eguna den
arren, mozorroen zurrunbilorako az-
ken ukituak osatzeko eguna izaten
da tolosarrentzat.

Horrek, ordea, inauteri girorik ez
dio herriari lapurtzen, eta haur dan-
borradaren ondoren, helduen txan-
da iritsi ohi da iluntzean.

Atzo haurrek ezin izan zuten dan-
borra joz kalera irten, hirugarren ur-
tezjarraian euria inauteriekin maite-
mindu baita. Bertan behera geratu
zen danborrada, eta Pinata igande-
an egingo dute atzorako aurreikusi-
takoa.

laz ere ez zuten Zaldunita bezpe-
rako haur danborrada egiterik izan,
eta, atzo, Aiz Orratz elkarte antola-
tzaileko batzarra danborrada hasi
baino ordu eta erdi lehenago bildu

zen, erabakia hartzeko. Azaldu du-
tenez, orduz orduko eguraldi iragar-
penak gero eta okerragoak zirelako
erdietsi zuten ekitaldirik ez egitea.

Horrela, Pinata igandean,
12:00etan izango da haur danbo-
rrada, eta parte hartzaileek
11:30ean bertaratu beharko dute
tren geltokira.

Helduak, pozez blai

Euripean ere festarako gogoz ziren
helduen danborradako kideak.
Trianguloan guztiak bildu eta inaute-
ri doinuak makila eta danborrekin jo
ondoren, Zerkausia nahiz Alde Za-
harreko kaleak girotu zituzten.

Argi dago atseden eguna parran-
da egun erraz bilakatzen dela inau-
terietan, eta aurretik datozen hiru
egun magikoentzat, inauterizaleek
beti izaten dute ohetik jaikitzeko go-
goa.

EUSKO JAURLARITZA

GOBIERNO VASCO

Hezkuntza, Hizkuntza Politika eta Kultura Sailak
(Hizkuntza Politikarako Sailburuordetzak) diruz lagundua

Hiru taldetxotan banatuta egin zuten desfilea; irudian, Berazubiko danborradako kideak eta zuzendaria. 1. URKIZU

Oinezkoen zubiko zoruko
arazoak konpontzen ari dira

Amasa-Villabona eta
Zizurkilgo udalek
behin behineko
neurriak hartu dituzte

ERREDAKZIOA

Zizurkil eta Amasa-Villabonako uda-
lek bi udalerriak lotzen dituen oi-
nezkoen zubian beharrezkoak di-
ren neurriak hartzeko elkarlanean
ari direla esan dute. Izan ere, orain
gutxi Zizurkilgo EAJKo alkategaiak,
Marian Lazkanok, Zizurkilgo Udala-
ri bertako zorua konpontzeko neu-
rriak hartzeko eskatu zion, hau la-
bainkorra zelako. «<Behin behineko
konponbidea eman zaio zoru irrista-
korrari», esan dute. «Prentsara jo
zuenerako eginda zegoen lana, bai-
na bistan da ez dela zubitik aspaldi
igaro. Nola ez da ohartu hainbeste
kezkatzen duen zubi horren aldake-
taz? Bertan bizi ez delako, agian?»,
gaineratu dute Zizurkil eta Villabo-
nako udalek.

Hauteskundeak

Lazkanok zubiak akatsak dituela sa-
latu zuen, eta horri ere erantzun
nahiizan diote udalek: «lkusgarria

Udalek behin behineko konponbidea eman diote zoru labainkorrari. ATARIA

da bere legealdian hartutako eraba-
kiak nola leporatzen dizkigun orain-
go ordezkarioi. Garai ezberdinak
dira, bai... eta eskerrak!».

Era berean, zubiaren zorua hau-
teskunde aurretik konpontzea bo-
rondate kontua dela zioen Lazka-
nok, eta udalek diote kontua boron-
datea zein den jakitea dela. «lrudia
garbitzea edo zubi on bat uztea. Zi-
zurkilgo eta Villabonako udalak zubi

horri konponbidea jartzeko lanean
ari dira eta momentuko irtenbideaz
gain, zorua betiko egonkortuko luke-
en ere aztertu dugu, aurrekontuak
prestatuz. Uda garaian egin beha-
rreko lanak dira, ordea, emaitza ona
lortu nahi bada. Eta gure lehentasu-
na, batzuena ez bezala, ez da pren-
tsan titular bat lortzea; aurrera begi-
ra herritarrei mesede egingo dien
zorua lortzea baizik».

Nafarroara irteera, Aizkardi
mendi taldearen eskutik

ERREDAKZIOA VILLABONA

Aizkardi mendi taldeak Nafarroara
irteera antolatu du otsailaren
22rako. Lekaroz herritik aterako
dira, eta Legate (876 metro) mendi-
ra igoko dira lehenik. Ondoren La-

rrondora (852 metro) joango dira
eta handik Alkurruntzera (930 me-
tro). Urdaxubi herrian bukatuko
dute ibilbidea. Guztira 7 bat orduko
txangoa egingo dute, 24 bat kilome-
tro.

Irteeran parte hartzeko 649 71

QtQarlQn jarrita

Gipuzkoako

3 Hitzetan DOAN

71 82 telefono zenbakira deitu be-
har da 20:00etatik 22:00etara,
edota mendi taldearen egoitzara
joan ostegunetan ordu berean. Hi-
laren 19an izango da azken eguna.
Irteera egunean 07:00etan aterako
dira Olaederra kiroldegitik.

Zubimusu ikastola eta
Zizurkilgo Udala,
hitzarmena negoziatzen

Ikastolari «<segurtasun
juridikoa eta
egonkortasuna»
emateko ari dira lanean

ERREDAKZIOA ZIZURKIL

Zubimusu ikastolako eta Zizurkilgo
Udaleko ordezkariak hitzarmena ne-
goziatzen ari dira ikastolari «segur-
tasun juridikoa eta egonkortasuna
emango dion akordioa» lortu
nahian. Zubimusuk adierazi due-

nez, udalak legealdiaren hasieran
azaldu zuen ikastolarekin idatzizko
hitzarmen iraunkor bat egiteko as-
moa bi aldeentzat, eta beraziki,
ikastolako erabiltzaile diren herrita-
rrentzat segurtasuna eta eraginkor-
tasuna bermatzeko.

Zentzu honetan, udala prest
dago berea den eraikina uzten ja-
rraitzeko eta Zubimusurekin hitzar-
meneko xehetasunak lotzen ari da.
«Bi aldeen helburua aurki hitzarme-
na sinatzea da», esan dute ikastola-
ko arduradunek.

Zubimusu ikastola udalak utzitako eraikin batean dago. zusIMUSU IKASTOLA

Ipuinen mundura
gerturatzeko aukera

ALKIZA. Alkizako 3 eta 6 urte arteko
haurrek ipuinen mundura gertura-
tzeko aukera izango dute otsailaren
19an, osteguna, 16:30etik
17:00etara, liburutegian. Lur Usan-
dizagaren eskutik entzun, kontatu
eta bizitu ahal izango dituzte ipui-
nak.

‘Herri borondateak
gauzatzen’

AMASA-VILLABONA. Gure Esku Da-
gok antolatutako Herri borondateak
gauzatzen hitzaldia otsailaren
19an izango da, 19:30etik aurrera,
Villabonako Subijana etxean. Otsai-
laren 4an ziren egitekoak baino elu-
rra zela eta atzeratu egin behar izan
zuten.

Eskelak orain merkeago!

TXIKIA (82mm X 63,5mm): 100 € ¢ Harpidedunentzat 50 €

HANDIA (124mm X 63,5mm): 150 € ® Harpidedunentzat 75 €

ESKERTZA (38mm X 63,5mm): 50 € ® Harpidedunentzat 25 €

ESKELAK ¢ ataria@ataria.info * Tel.: 943-65 56 95
Astelehenetik asteazkenera 18:30ak arte hartzen ditugu ¢ Ostegunetan 16:00ak arte hartzen ditugu

bez barne

11:00-13:00. Tolosako Inauterien
kontakizuna, FRONTON kafetegiko
terrazatik. Karroza eta konpartsen
kontaketa. Joseba Landa, Oskar
Tena, Imanol Zubelzu, Ibai Iriarte
Tolosako alkatea edota Onintza
Lasa pasako dira mikrofonoetatik.

8.00 Diana, Tolosako Musika Banda-
rekin.

8.45 Herriko txistulari bandak ohiko
ibilbidea eginez, Inauterietako Zortzi-
koa joko du.

10.00 Txarangen irteera.

11.00 Plaza Berrian sokamuturra Su-
kalde txarangak alaituta.

11.00 Karroza eta konpartsen irteera.
15.45 Udal Txistulari Bandak Idiarena
pieza joz egingo du ohiko ibilbidea.
16.00 Kalejira Alcoyano, Kabila eta Ur-
dina Txiki txarangekin, Plaza Zaharretik
zezen plazaraino.

16.30 Zezenak zezen plazan; txaran-
gak eta txistulariak arituko dira ikuski-
zuna alaitzen. Ondoren kalejira.

19.00 Txoshagunean kontzertua: La-
ket.

19.00 Dantzaldia Berdura Plazan Al-
coyano, Kabila eta Urdifa Txiki txaran-
gekin.

22.30 Txosnagunean kontzertua:
Konbenio del metal.

23.30 Kalean eta Oriako Txaranga txa-
rangak kalez kale.

Egunekoa eta gauekoa:
Azpiroz, L. Amaroz auzinea, 9.
Telefonoa: 943 67 51 18.

Zer egin dudan,
edo egiten nuen
Zaldunita Bezperan?

aiki, garbitu, eta prentsa erostera joan naiz. Ondoren, ez dudanez gosaltzen, Txin-
J parta nire elkartera joan naiz, hamaiketakoa egitera. Emaztearekin batera, ardo

on bat dastatu, eta itzuli bat eman dugu Alde Zaharrean. Pare bat ardo hartu ditu-
gu, zer giro zegoen ikusiaz, eta gero, bazkaltzera joan gara, 14:00ak inguruan. Bazka-
lostean, kafea eta kopa hartu ondoren, kotxez leku jakin batera joaten naiz. Gure inau-
terien aurkari handi bati bisita egiten diot; Monsenor bezala ezaguna bera. Eta inaute-
riak iritsi direla gogoratzen diot. Segidan, haur danborrada ikustera joateko asmoa
nuen, gure elkarteko kantinera ateratzen baitzen, eta baita hainbat biloba ere. Hauek
gainera, Aiz Orratz Elkarteak antolatzen duen mozorro lehiaketan, sarituak izan dira.

Ez naiz helduen danborrada ikustera joango. 2000. urteaz geroztik ez naiz joan.
Urte horretan kendu zituzten Erregina eta Ohorezko Damak. Kontu hori, ia osotasune-
an, nik eramaten nuen. Eta gai honen harira galdera bat daukat, gainera: Zer egiten
du Galtzaundik, Kultur Etxeko balkoian?

Txinparta Elkartean afalduko dut, eta ondoren, buelta bat emango dugu, giroa ikus-
teko. Baina itzuli txikia izango da, ohera goiz joateko. Izan ere, bihar (gaur) hasten bai-
tira inauteriak Diana jendetsuarekin. Non daude 60. hamarkadako urte haiek? Dia-
nan 30 edo 40 lagun bakarrik elkartzen ginen orduan... Urteek ez dute barkatzen. Hori
bai, azken 35 urteetako ohitura mantentzen jarraitzen dut: inauteriak iristeko bi hila-
bete falta direnean, bizarra uzten hasten naiz.

Amaitzeko, aldarrikapen bat eta desio bat. Lehena: Tolosak egunen batean inaute-
rien museo bat izatea espero dut, bertan gorde eta erakusteko, jantzi, programa, ar-
gazki, bideo eta abar. Laburbilduta: tolosarrok bildu dugun material guztia. Gure antzi-
nako inauteriak oraindik eta aberatsago egingo lituzke. Azkenik, tolosar eta kanpotar
guztiei, inauteri zoriontsuak bizitzea opa diet!

Juan Bautista Aranzabe ‘Mate’

TOLOSA. 10:30-14:30/ 16:00-
22:00. Zubi Berria-Usabal-indus-
trialdea-Amarotz-Kondeaneko Al-
dapa-Zubiberria.

TOLOSA (Zumardi txikia)-Ama-
rotz-lkaztegieta-Alegia-Amezke-
ta-Abaltzisketa-TOLOSA.
23:30/01:00/02:30.

TOLOSA (Zumardi txikia)-Ama-
rotz-Ibarra-Berrobi-Eldua- EI-
duain-Berastegi-TOLOSA.
00:15/01:45/ 03:15.

TOLOSA (Santa Klara)-Anoeta-
Irura-Villabona-Zizurkil- ASTEA-
SU. 00:00/ 01:00/ 02:00/
03:00/ 04:00.
ASTEASU-Zizurkil-Villabona-Iru-
ra-TOLOSA (Santa Klara). 00:30
01:30/02:30/03:30 04:30
TOLOSA-DONOSTIA-TOLOSA.
07:00-16:00 (60 min.)
10:30/11:30/12:30.
16:45-20:45 (30 min) . 21:45.
TRENA

TOLOSA-BRINKOLA.
02:00/03:50/05:20.
TOLOSA-IRUN.
01:00/03:00/05:00.

